
Lesson 5 

Omusomus  
! Nefinen kich Aramas " 

(Forgiveness between people) 
 

od a kutta kich pokiten an ennetin tongei kich non 
ach osupwang. Ren ach nuku non Jesus sia kuna 
manau. Nge, ren än Jesus mäno, God a omusano 

tipisich. Non ei nesen sipwe kaeo ussun wisach ngeni 
ekkewe sia tipis ngenir, pwan wisach ngeni ekkewe ra 
tipis ngeni kich. 
 
Sipwe akkom anneani ewe poraus me non Paipen ussun 
ewe mwan ese mochen omusano tipisin pwin we Matthew 
18:21-35 (p 36) 
 
Sipwe pönueni kei kapaseis ussun ewe poraus. Met 

auchean ei poraus ngeni kich? Ika 
met sia kaeö seni non ei 

poraus? Met ei 
poraus a aiti 
kich ussun God 
ika kich 
aramas? 
 
 
 

G 

Kapaseis me Wokisin 
 

1. Met wisei ngeni emön mi tipis ngeni ei? – What 
is my responsibility to the person who has sinned 
against me? 

 
 

Matthew 18:15 (p 35) “Ika emön pwium mi tipis ngonuk, 

kopwe __________ ren o ________ ngeni an muan. Nge 

kopwe chok föri ne monomon. Ika a ausening ngonuk, 

oupwe ne chä fengen.”   
 
Pönuwan: Akkom sipwe 
feinno ren o kapas ngeni 
ussun an tipis, nge 
nemonomon chök. 

 
 
 

2. Nge ika ese mochen ausening ngeni ei? – But 
what if the person doesn’t want to listen to me? 
 
Matthew 18:16, 17 (p 35) “Nge ika ese mochen ausening 

ngonuk, kopwe emweni _______ are ruömön 

__________… 17Nge ika ese mochen ausening ngenir, 

iwe kopwe esinei ngeni ewe _______________ ussun ewe 

mettoch. Iwe nge nesoponon ika ese pwan ausening ngeni 

ewe mwichipin, kopwe för ngeni ussun ita I emön mi 

_____________ are emön chon angei takises.”  
 
Pönuwan:  Sipwe nuki emon ika ruömön repwe wisen chon 
pwarata. Nge ika ese 
pwan etiwer, sipwe 
esinesin ngeni ewe 
mwichipin. Nge ika ese 
pwan etiwa pungun 
ewe mwichipin, sipwe 
för ngeni ussun I emön 
ese sinei God, wewen 
sipwe achocho sefan 
ne emweni ngeni God. 
 
 
3. Pwata chök a ura non Testemin Nom pwe 

“efou mas ngeni efou mas, o efoch ngii ngeni 
efoch ngii”? – Why does it say in the Old 
Testament “an eye for an eye, a tooth for a 
tooth”? 

 
Matthew 5:38, 39 (p 9) “Oua fen rong pwe a apasa ‘Efou 

mas ngeni efou mas o efoch ngii ngeni efoch ngii.’ 39Nge 

upwe ereni kemi: ousap ________________ ngeni emön 

mi föri mi _________ ngeni kemi. Ika emön epwe 

pösapeok, kopwe pwan kunu ngeni ewe epek.” 

 
Pönuwan:  Anneani pwan Leviticus 19:17, 18 (p 154). 
 
4. Nge ika ngang ua isoni emön non manuei, God 

mi tongeni omusano tipisi?  
 

Matthew 6:14, 15 (p 10) “Ika oua ___________ tipisin 

ekkewe ekkoch ngeni kemi, Sememi we non nang epwe 

pwan omusakemino. 15Nge ika ___________ omusano 

tipisin ekkewe ekkoch, iwe Sememi we esap pwan 

_____________ ami tipis.” 
Pönuwan:  Apw. 
Anneani pwan Matthew 
5:23, 24 (p 8) 
 
 
 
5. Ifan ewe minen 

apurru Jesus a 
ngeni kich won 
ewe irapenges?  

Luke 23:34 (p 154) “Jesus a apasa, ‘Semei, kopwe 

______________! Rese sinei met ra föri.”  

 
Pönuwan:  Sipwe omusano ekkewe ekkoch ra tipis ngeni 
kich non ar rese sinei. 
 
Porausen awewe me Iotek:  

A wor 
porausen emon 
souneng fin 
Holland, itan 
Corry Ten 
Boom, i a 
kanapus non óch 
“prison camp” non ewe 
fönu Tois fansoun ewe oruen maunnen fonufan. Nge kewe 
chon mmas (guards) ra fakkun nemenemengaw me erriafou 
ekkewe “prisoners of war” ika chon kanapus. Ika rese föri ar 
angang repwe awater. Ra pwan urumwotei me assawa 
ekkewe fefin. 

Iwe, nupwen a wes ewe oruen maunnen fonufan, ewe 
fefin a tou me non ewe kanapus. A poputa ne afanafan fetan 
ussun an God anisi non manauan non fansoun ewe maun. 

A pwan feinno an epwe afanafan ngeni chon Tois won 
fönuer. A ereni kewe aramas mi chuwen mefi weires murin 
ewe maun, “Nupwen sia pwarata tipisich ngeni God o a 
omusa kicheno, iwe a annomu ach kewe tipis non anononun 
ewe matau.” Wesin an afanafan, ewe fefin a kuna emon 
mwan a pwereto epwe kapong ngeni. Nge, nupwen ewe 

fefin a nenenong non mesen ewe mwan, a sinneni pwe 
emon chon mas fansoun a nom non ewe “prison camp.” Nge 
ewe mwan ese sineni. 

A ura, “Non om afanafan ka ura pwe ka nom non ewe 
nenien kanapus. Ngang emön chon mas non ewe fansoun. 
Nge ikenai, ngang emön souneng. Ua kinisou ngeni God 
pun ua mefi an omusano kewe mettoch ua föri mei fakkun 
ngaw. Nge kose mochen kopwe pwan omusano tipisi kewe.” 
A chök eitaw poun we pwe epwe kapong ngeni. 

Ewe fefin a fakkun weires non netipan, pun iei ewe chon 
koum ngeni. A chök kömwöch an we pwoto, nge ese kapong 
ngeni ewe mwan. A chechemeni ussun an a erriafou ir me 
pwiin we, non ewe nenien kanapus. Ese fakkun mochen 
kapong ngeni ika omusano ewe mwan. 

Nge non an weires, a chechemeni pwe fän chommong 
God a fakkun omusano tipisin kewe. A pwan chechemeni 
met Jesus a ura pwe ika sise omusano tipisin ekkoch ngeni 
kich, iwe God esap omusano tipisich.  

Muttir chök a iotek non netipan ngeni God, “Kopwe fakkun 
anisiei pwe upwe föri met use fäkkun tufichin pusin föri non 
pöchökün.” 

Iwe ewe fefin a ura, “Ewer, a mus. Seni unusen netipei ua 
omusano tipisum.” Iwe a eitaw poun ngeni ewe mwan o ra 
kapong fengen. Non ewe chök atun, ir me ruömön ra fakkun 
mefi än God tong non manauer. 

 
“Jesus, kinisou ren om omusano tipisi kewe. Kose mochen 
anisi ei upwe pwan omusano tipisin ekkewe ekkoch ngeni ei 
seni non netipei. Amen” 

Itei _______________________ 


